
Polisi Diogelwch Gwybodaeth  

Diogelwch Corfforol 

Caiff rheoliadau mynediad digonol ac ymarferol eu cynnig yn yr holl fannau lle caiff 

data personol a busnes ei gadw neu ei ddefnyddio. Caiff ystafelloedd gwag eu 

diogelu bob amser gyda bleindiau ar y ffenestri a chlo ar y drysau fel gofyniad 

diogelwch sylfaenol. Caiff pob dogfen sy’n datgan gwybodaeth am unigolion eu 

cludo mewn cynhwysyddion wedi’u selio e.e. amlenni. Yn dibynnu ar eu lefel o 

awdurdod, bydd staff yn gyfrifol am leihau’r risg o ladradau neu fandaliaeth i ddata 

ac offer drwy weithredu rhagofalon maen nhw’n eu pennu’n ddoeth. Ni chaiff offer 

gwerthfawr fel gliniaduron eu cadw’n anniogel neu heb neb i ofalu amdanyn nhw. Yn 

ogystal, ni chaiff cofnodion ar bapur eu cadw lle bydd modd i’r cyhoedd fwrw golwg 

arnyn nhw. Bydd yr amgylchedd lle byddwn yn cadw data ac offer yn briodol ac 

addas i bwrpas er mwyn gofalu bod y data ac offer yn ddiogel e.e. awyru digonol i 

weinyddion cyfrifiaduron, rhagofalon tân priodol lle caiff cofnodion ar bapur eu cadw, 

drysau mynediad wedi’u rheoli.    

 

Diogelwch Rhesymegol  

Mae’n rhaid cadw copi wrth gefn o holl wybodaeth a systemau cyfrifiadurol ar 

amgylchedd diogel yn rheolaidd. Dim ond staff priodol fydd â hawl i fanteisio ar 

lefelau priodol o ddata ar y systemau. Ni fydd hawl gan Gynghorwyr fanteisio ar 

ddata personol oni bai lle bydd datgeliadau wedi’u rheoli ar gyfer dibenion gwneud 

penderfyniadau yn ystod cyfarfodydd. Caiff yr holl systemau gwybodaeth cyfrifiadurol 

sy’n dal gwybodaeth gyfrinachol eu rheoli gyda chyfrinair. Caiff pob cyfrinair eu trîn 

yn gwbl gyfrinachol ac ni fydd defnyddwyr yn datguddio eu cyfrinair i unrhyw berson 

heb awdurdod. Bydd angen cyflwyno cyfrinair i fanteisio ar holl ddata sensitif.   

